
              Amcan 1                            DYDDIAD:  22/ 06/ 2007                    Objective 1

Lansio Cuddfan Adar £80k yr UE yng Nghors Caron

Agorodd Cyngor Cefn Gwlad Cymru (CCGC) guddfan adar newydd ddydd Gwener 22ain Mehefin 2007, gydag Iolo Williams, cyflwynydd teledu ar fywyd gwyllt yn siaradwr gwadd. Ariannwyd y guddfan adar gan gynllun Amcan Un yr Undeb Ewropeaidd ac mae’n rhan o gyfres o brosiectau i wella cyfleusterau i ymwelwyr yn rhai o Warchodfeydd Natur Cenedlaethol enwocaf Cymru. 
Amlinellodd Paul Culyer, sef Rheolwr Hŷn Gwarchodfa Cors Caron y CCGC, y datblygiadau yn y warchodfa natur, a dywedodd, "Diolch i arian Amcan 1, gall ymwelwyr yn awr heidio i’r guddfan adar newydd yng Nghors Caron ger Tregaron yng nghanolbarth Cymru i fwynhau gwylio adar yn y Warchodfa Natur Genedlaethol hon sydd o bwys rhyngwladol i fywyd gwyllt. Gan fod adar hirgoes yn cyrraedd y corstir ar gyfer misoedd y gaeaf, mae CCGC yn falch iawn y bydd gwell cyfle nag erioed i bobl fwynhau’r wledd o fywyd gwyllt sydd i’w gweld yma.  Rwy’n hynod falch fod y guddfan yn barod mewn pryd i’r gwylwyr fwynhau'r adar sy’n dod yma dros yr haf, gan gynnwys nifer o rywogaethau o adar hirgoes ac adar ysglyfaethus. Dim ond un rhan o wneud Cors Caron yn lle gwych i fwynhau natur ar ei orau yw’r guddfan. Ar hyn o bryd mae tua 20,000 o bobl yn ymweld â Chors Caron bob blwyddyn, ond gobeithiwn y bydd llawer mwy yn dod wrth i’r cyfleusterau ymwelwyr wella. Bydd gwerth y warchodfa fel ystafell ddosbarth awyr agored i ysgolion hefyd yn gwella nawr bod y guddfan adar yn barod.”
Mae’r guddfan wedi’i llunio o dderw Cymru ac fe’i cynlluniwyd gan y penseiri George a Tomos o Fachynlleth. Cafodd ei godi gan gontractwyr lleol ac mae modd i bawb fynd iddo, gan gynnwys pobl mewn cadair olwyn. Daw ei gyflenwad ynni o gelloedd ffotofoltaidd sy’n troi golau’r haul yn drydan. Mae’r maes parcio hefyd wedi’i estyn er mwyn gwella Cors Caron i ymwelwyr. 

CAPSIWN Y LLUN: y Guddfan newydd yng Nghors Caron, ym mawnog ucheldir Ceredigion ger Tregaron.

